Аннотация

Баяндаманың  мәні мен жазудың мақсаты: көрнекті адамның мұрасымен танысу және зерттеу, Абайдың мұрасы барлық уақытта өзекті екенін дәлелдеу .  Зерттеуге арналған білім Ақынның өлеңдеріндегі  туған жеріне деген көзқарасын ..... зерттеумен таныстырады . Автордың табиғат туралы өлеңдеріне  ерекше назар аударылады. Автор ақынның қалыптасуын ,жан-жақты білім беру арқылы, өз халқына деген махаббат, оның халқынан гөрі қымбат болған және оған ұмтылған нәрсеге деген сүйіспеншілігін қадағалайды. Бұл мақалада ұлы  Абай Құнанбаевтың поэзиялық шығармалары  қарастырылған. Әрбір адамның өмірінде адамгершілік қағидаттар мен адамгершілік құндылықтарды қалыптастырудың жалпы адамзаттық негіз қалаушы проблемаларына ерекше назар аударылады. Әрбір халықтың рухани және адамгершілік тіректері бар. Қазақ халқының санасында осындай іргелі тіректердің бірі-көрнекті ағартушы Абай Құнанбаевтың шығармашылық мұрасы. Оның шығармаларында халық шығармашылығының дәстүрлері мен қоғам проблемаларын түсіну барынша көрсетілген.Бұл мақалада Абайдың ел және Қазақ халқының мәдениетіне қосқан баға жетпес үлесінің дәлелдері келтірілген.
Баяндама тақырыбы: «Абай-дана, Абай-дара»

Мақсаты: Абайдың өлеңдерін  насихаттау.

Міндеттері: 1.Жас ұрпаққа Абайдың даналығы туралы кең түсінік беріп,   шығармалары мен асыл сөздерінің мәнін ұғындыру; 
2.Қазіргі сырткы күштердің әсерімен бұзылып жатқан, тылсым табиғатты қорғауға шақыру.  3.  Абайдың  өлеңдерінің тәрбиелік мәнін ашу;  
Нәтижесі: 1.Абайдың шығармалары арқылы қазақ әдебиетіне деген қызығушылығын оятады. 2.Абай өлеңдерін барлық оқушылар жаттап өседі. 3. Абайдың  өлеңдерінің тәрбиелік маңызын экология және жаратылыстану бағытында жүретін үйірме сабақтарында табиғатты қорғауға шақыру және тәрбиелеу сабақтарын жүргізу.
Мазмұны:

 VІ. Қорытынды.
 3.Абай- дана, Абай- дара қазақта. ............
Баяндаманың өзектілігі: Абай өлеңдері, ақын даналығы халқының оқып тауыса алмай келе жатқан мектебі, білім қазынасы болып қалуда. Арғы-бергі замандарда ғұмыр кешкен барлық данышпандар сияқты, Абай да ұрпақ жаңарған сайын жаңа қырынан танылып,жанғыра беретін, «артына өлмейтұғын сөз қалдырған» ардақты жан. 
Абай-адамзаттық өркениет тарихындағы ұлы тұлға. 
Абай – қазақтың ғана емес, адамзаттың ақыны.
Федерико Майор, ақын,

 ЮНЕСКО-ның бас директоры.
Кіріспе.
Ахмет Байтұрсынұлы «Қазақ газетінде»жарияланған (1913) «Қазақтың бас ақыны» деген мақаласында: «... онан асқан бұрынғы- сонғы заманда қазақ даласында біз білетін ақын болған емес»,-деп жазды. Шынында да Абай өзіне дейінгі ұлы жыраулар мен ақындар жасаған қазақ әдебиеті тарихында жаңа дәуір ашты. Ол қазақтың реалистік жаңа әдебиетінің негізін салды.Ақынның суреткерлік, ойшылдық, сыршылдық біте қайнасқан поэзиясында өзі өмір сүрген кезеңдегі, тіпті одан бұрынғы дәуірлердегі де, қазақ өмірінің, болмысының алуан сипатты шындығы шынайы да жан-ақты көркем бейнесін тапты. Ол адамның ішкі дүниесін,көңіл-күйін, мінез-құлық көріністерін терең де әсерлі толғайтын  жаңа сапалы поэзиясы тудырды.Ұлы суреткерлердің өлеңдері ме қара сөздерінде көрініс тапқан заман,адам,өмір жайындағы философиялық ойлары жалпыадамзаттық мәнгі ие құндылықтар болып табылады.Ол қазақ өлеңіне ондаған жаңа түр енгізді.
2.«Абай шығармаларын оқыту»
Қазақстан Республикасының «Білім туралы» Заңын жүзеге асыруға арналған тұжырымдамада «Қоғамымыздың іргетасын нығайту үшін, ең алдымен адамгершілік, ізгілік, имандылық тәрбиесін бойына жинаған білімді, парасатты ұрпақ тәрбиелеу керек» деп көрсетілген. Осы мақсатта ұлттық сана-сезімі жетік, қазіргі заман талабына сай ойлау қабілеті жоғары азаматтар тәрбиелеу – ұстаздар міндеті.


Асыл сөзді іздесең, Абайды оқы, ерінбе,


Адалдықты көздесең, жаттап тағы көңілге...- деп ақын С.Торайғыров жырласа, Жан-Жак Руссо «Ұстаздық ету – уақыт ұту емес, өзгенің бақытын аялау, өзінің уақытын аямау» деп айтқандай, жылдан-жылға оқушыларымыздың Абай атамызды танып-білуге деген ынтасы артып келеді.Сондықтан да біздің мақсатымыз - жас ұрпаққа Абайдың даналығы туралы кең түсінік беріп, шығармалары мен асыл сөздерінің мәнін ұғындыру.

Абайдың зиялылық шығармашылығы оның педагогикалық көзқарасымен ажырамас бірлікте. Абай адам баласының тіршілігіндегі тәлім мен тәрбиеге ерекше мән беріп, өмірінің ақырына дейін ағартушылық міндетін терең сезінген. Мәселен, 

«Ғылым таппай мақтанба,

Орын таппай, баптанба,

Құмарланып шаттанба 

Ойнап босқа күлуге,» - дей келіп, адам мінезіне жақсы да жаман әсер ететін сипаттарды тарата жіктеп, даралап түсіндіріп береді. Жас ұрпақтың ақыл-ой тәрбиесін жан-жақты жырлап, адамзат баласының ең асыл қасиеті білім-ғылымға ұмтылу деп бағалайды. Ғылым-білімге талпыныс адамның жан дүниесімен қоса сыртқы айнала қоршаған экономикалық-әлеуметтік жағдайлармен тығыз байланысты екендігінің шындығын айтады.
 Абай өз жасында ғылым оқи алмай қалғанын арман етіп жазған өлеңі :
Жасымда ғылым бар деп ескермедім,
Пайдасын көре тұра тексермедім.
Ер жеткен соң түспеді уысыма,
Қолымды мезгілінен кеш сермедім. Ол баласын мақтан етсін, мал тапсын деп емес,бір ғана ғылым үшін бергенін айтады.
Адамның бір қызығы бала деген,
Баланы оқытуды жек көрмедім.
Баламды медресеге біл деп бердім,
Қызмет қылсын шен алсын дер бермедім.
       Абай заманында уездік қалаларда мектептер ашып, соған ауыл – ауылдан шәкірттер шақырып оқыта бастаған. Соған байланысты ақын «Интернатта оқып жүр, Талай қазақ баласы. Жаңа өспірім, көк өрім, бейне қолдың саласы» деп өлең арнаған. «Саусақтың саласындай болып өсіп келе жатқан жасөспірім балалар сауат ашып алған соң халқына пайдасын тигізе ме, әлде патша әкімдерімен қосылып талай ма? Деп уайым шегеді.
Абай өз сөзімен айтқанда, «бұзылған заманды түзетудің» жолын іздеді.Сондағы бір сенгені- жаңаша терең білім алып,адамшылықты бойына мол дарытқан келер ұрпақ болды, содан көп үміт күтті. Оның «Әсемпаз болма әрнеге» атты өлеңіне сол үміт арқау болған. Данышпан ақын ас ұрпаққа ертеңгі дүниенің кем- кетігін бүтіндеуші, жаңа өмір сарайының құрылысшысы деп қарайды. Сондықтан оған:

Сен де бір кірпіш дүниеге,

Кетігін тап та, бар қалан!-

деп, аталық әмір беріп, адамдық ұлы міндет жүктейді.
          «Ғылым таппай мақтанба»- жас ұрпаққа деген аталық мейірден, үміт пен сенімнен түған өлең. Абай «адам болам»  деген жасөспірімге тікелей тіл қатып, ашыла сырласады. Өлең тілі де жеңіл, түсінікті. Ең ардақты мақсатың- ғылымды меңгеру дей тұра, бес зиянды нәрседен аулақ болып, бес асыл қасиетті бойына дарытпасаң, ғылымнан да пайда жоқ дегенді бірден ашып айтады.
           Абай өлең деген не және нағыз өлең қалай болу керек деген сұрауға өзінің әйгілі «Өлең- сөздің патшасы» атты туындысында өлеңді «сөз патшасы» деп өте жоғары бағалай отырып, ондай өленді «Ер данасы» ғана, яғни нағыз ақындар ғана қиыннан қиыстырып, тудыра алатынын айтады.

          Абай-табиғатқа жан бітіре, көркем де әсерлі бейнелеудің үздік шебері. Және Ы. Алтынсариннің бірер өлеңін айтпағанда, Абайға дейін қазақта табиғаттың белгілі бір сәтін, көрінісін немесе жылдың әр мезгілін арнайы жеке өлең етіп жазу дәстүрі болмаған. Сондай туындылардың бірі- «Жазғытұры» өлеңі. Көктемнің жазға ұласар шағындағы қазақ жерінің табиғаты мен елінің өміріндегі көркем де көңілді өзгерістер ғажайып суретті тілмен, құлпырған жарқын бояулармен, қүанышты көңіл күймен жырланады.
Көшпелі қазақ өмірінің қызығы мен сән-салтанаты жыл мезгілдеріне байланысты болып отырған.Сондықтан Абайдың «Күз»өлеңінен  «Жазғытұры», «Жаз» өлеңдеріндегі ашық түсті әдемі бояқтардың, қуанышты өмір қүйінің, адамдардың қимыл-қозғалыс әсемдігінің бірін де таппаймыз.Бұл- ақынның көңілсіз күйінен туыптырған жоқ, күзгі жабырқау, сұрқай –суық табиғатқа тәуелді қырдығы елдің тұмыс сүйетінің өзі сондай.Ұлы ақын сол суретті, тіршілік тынысын асқан шеберлікпен, бейнелі тіл байлығымен айтып жеткізген.Негізгі күн көрісі мал болғандықтан, көшпелі қазақ елінің қалың қар, қақаған аяз,ақ түтек бораннан көрген азабы аз болмаған.Абай, сол қаһарлы маусымға да «Қыс» деген жеке өлең арнаған.
     «Әбдірахман өліміне», «Әбдірахманға» деген екі өлеңінде, алғашқысында «талаптың мініп тұлпарын,тас қияға өрлеген» ұлының ерекше қабілет дарынын, адамгершілік қасиеттерін еске алып: « Балам, осындай едің-ау!»,-деп күңіренеді. Екіншісінде: «Орынсызды айтпаған, түзу жолдан қайтпаған, қайырымды, жомарт, кішіпейіл, шыншыл,әділ, бауырмал, ақкөңіл, адал, ұстамды еді»,-деп ұлының адамгершілік қасиеттерін еске түсіреді.
1886 жылы Абай "Ғылым таппай мақтанба , "Интернатта оқып жүр" өлеңдерін жазды. Ақынның бұл өлеңдерінің күні бүгінге дейін мәні зор. Ақын айтқан: өсек, өтірік, мақтаншақтық, еріншектік, орынсыз мал шашу сияқты теріс әрекеттер әлі де бар. Ал, талап, еңбек, ғылым, қанағат, рақым да біздің қазіргі тәрбиеге дәл келеді.

Абай өлеңдерінің ең негізгі тақырыбы қазақ халқының бүгінгі жағдайы мен әрі қарай даму жолдары еді. Халқы туралы ой олардың аянышты да ауыр тұрмысын көре отырып жазған өлеңдеріндегі жан күйзелісі: «Қалың елім, қазағым, қайран жұртым», «Сегіз-аяқ» және т.б. өлеңдерінде айқын білінеді. Абай лирикасында әлеуметтік тақырыптың көрнекті орын алуын Абай еңбегін  зерттеушілердің көпшілігі атап өткен. «Қартайдық, қайғы ойладық, ұйқы сергек», «Қартайдық, қайғы ойладық, ұлғайды арман», «Қалың елім, қазағым! Қайран жұртым», «Адасқанның алды жөн, арты соқпақ» өлеңдерінде  азамат ақын ел арасында кең етек алған зұлымдықтан арылуды аңсаған еңбекші халықтың жоғын жоқтап, күйін күйттеген өз өлеңдерін әлеуметтік күресте ең қарулы күш ретінде танытты. Нақ осы шығармаларының бәрінде халықты қанаушы, езуші «халқының қамын жегендердің» екі жүзді, арам пиғылдары мен еңбекші қарапайым халықтың ақ көңілін салыстыра келе былай сөз қозғайды:

«Бас-басына би болған өңкей қиқым,

 Мінеки, бұзған жоқ па елдің сиқын?

 Өздеріңді түзелер дей алмаймын,

 Өз қолыңнан кеткен соң енді өз ырқың» ,-деп күңіренеді.
     Абай қазақ поэзиясын жаңа биікке көтерді. Ол өзіне дейінгі қазақ әдебиетіндегі кемшіліктерді қайталамады. Шығыс, батыс, орыс мәдениетін өз шығармаларына үлгі етіп, сол арқылы өз өлеңдерінің сапасын жоғарылатты, ұлттық түрді сақтай отырып, оған интернационалдық нәр берді, әдебиетімізді шын өнер дәрежесіне жеткізді.
3. Қорытынды  «Абай - дана, Абай - дара қазақта!»
Абайдай халық қамын ойлайтын саналы азамат тәрбиелеуді қазіргі өмір талабы біздерге, соның ішінде ұстаздар қауымына жүктеп отыр. Сондықтан  Абай туралы бар білгендерімізді бүгін сарапқа салғалы отырмыз. 


Мен қазақпын дейтін әрбір адамның жүрегінің түкпірінде Абайға деген бір жылы сезім жататыны мәлім. Оның терең мағыналы өлеңдері мен әндерін, қара сөздері мен дастандарын оқып, жаттап, айтып өскен әрбір адам Абай десе елең ете қалары сөзсіз.


Абай қазақтың ұлттық әдебиетін мазмұны жағынан ғана емес, түр жағынан да байытты. Қазақтың әдеби тілінің негізін салды.

 
Қазақ әдебиетінің көрнекті жазушысы Мұхтар Әуезов Абайды "қазақ поэзиясының күн шуақты асқар биігі" деп орынды атаған.

Сөзімнің тобықтай түйінін айтар болсам, 

Бәрімізге қасиетті Абай ақын,

Оқып-біліп өзіне болдық жақын.

Жылы тиіп жүрекке өлеңдері, 

Әр сөзінен ұғамыз ақыл-нақыл.

Үйретті ол ұрпағын жақсылыққа,

Қара сөзі әркімге басшы-нұсқа.

Қаншама жыл өтсе де сөзі өлген жоқ,

Өсиетін аламыз басшылыққа, - дей отырып, міне, «Абай - дана, Абай - дара» деп бекер айтпайды екенбіз. Қазақ елінің ақыны көп болғанымен, Абайы біреу-ақ. Абай тереңіне әлі де толық бойлай қойғанымыз жоқ. Оны алдағы уақыттарда да терең білуге тырысарымыз хақ. Абайы бар қазақ бақытты. Абайы бар ел қай халықпен де терезесі тең. Абайы бар елдің мерейі үстем.

Абай мұрасы мәңгі өлмейді. Ол таусылмайтын рухани азық, мөлдір бұлақ, құнарлы нәр, асыл қазына. Ендеше, Абай мұрасын мектеп бағдарлама-сында пайдалануда жас ұрпақтың санасына жететіндей етіп түсіндіру үшін Абайды оқып, өмірді Абайша түсіну керек деп ой бөлісер едім. 

Абай өлеңдеріне жай ғана үңіле салу мүмкін емес екенін барлық ұстаз мойындайды және ол ақиқат.

...Жүрегімнің түбіне терең бойла,

Мен бір жұмбақ адаммын, оны да ойла.

Соқтықпалы, соқпақсыз жерде өстім,

Мыңмен жалғыз алыстым кінә қойма!..

Абай болашаққа сөзін осылай арнады. Даланы торлаған надандық түнегіне ол шамшырақтай сәуле төкті және таңы атып, күні шығатын жаққа апаратын жолды өз халқына талмастан көрсетті.

